
sþ. 20. Fyrirspurnir. [20. mál]
1. Til heilbrigðis- og tryggingamálaráðherra um hjartaskurðlækningar á Landspítal-

anum.
Frá Svavari Gestssyni.

Hver eru áform ríkisstjórnarinnar varðandi stofnun deildar fyrir hjartaskurð-
lækningar á Landspítalanum?

II. Til félagsmálaráðherra um jafnréttislög.

Frá Svavari Gestssyni.

Hyggst ríkisstjórnin leggja fram og fá afgreiðslu á þessu þingi á tillögum um
breytingu á jafnréttislögum sem unnar voru í tíð ríkisstjórnar Gunnars Thoroddsens?

III. Til samgönguráðherra um dýpkunarskip.

Frá Skúla Alexanderssyni.

1. Er áætlað að láta smíða eða kaupa nýtt dýpkunarskip í stað Grettis?
2. Hve hárri fjárhæð nam vátrygging Grettis og hefur því fé verið ráðstafað?

IV. Til iðnaðarráðherra um virkjunarkostnað við Blöndu.

Frá Eiði Guðnasyni.

1. Hverju nemur kostnaður við framkvæmdir sem átt hafa sér stað í tengslum við
virkjun Blöndu, en eru í raun fyrir og í þágu bænda og landeigenda á svæðinu? Til
nánari skýringar skal getið að hér er átt við ræktun, jarðakaup, byggingar
fjárhúsa og gangnamannakofa, vegagerð og annað af þeim toga sem framkvæmt
hefur verið.

2. Hvaða aðilar hafa fengið greiðslur og hve mikið hefur komið í hlut hvers?
3. Hvaða aðilar munu fá greiðslur vegna sölu vatnsréttinda?



V. Til viðskiptaráðherra um byggingarkostnað við Seðlabankahúsið.

Frá Karvel Pálmasyni.

1. Hve miklu fjármagni hefur verið varið til byggingar Seðlabankahússins?
2. Hve miklu fjármagni hefur verið varið til byggingar hússins á árinu 1983?
3. Hve miklu fjármagni er fyrirhugað að verja til byggingarinnar árið 1984?

VI. Til menntamálaráðherra um byggingarkostnað við Þjóðarbókhlöðuna.

Frá Karvel Pálmasyni.

1. Hve miklu fjármagni hefur verið varið til byggingar Þjóðarbókhlöðunnar?
2. Hve miklu nemur framkvæmdakostnaður á árinu 1983?
3. Hve miklu er reiknað með að verja til framkvæmda við bygginguna á árinu 1984?

VII. Til menntamálaráðherra um byggingarkostnað við Útvarpshúsið.

Frá Karvel Pálmasyni.

1. Hve miklu fjármagni hefur verið varið til byggingar Útvarpshússins?
2. Hver er fjárhæð framkvæmdakostnaðar á árinu 1983?
3. Hvað er fyrirhugað í fjárhæðum til framkvæmda á árinu 1984?

VIII. Til landbúnaðarráðherra um byggingarkostnað Osta- og smjörsölunnar og Mjólkur-
samsölunnar.

Frá Karvel Pálmasyni.

1. Á hvern hátt eru byggingar Osta- og smjörsölunnar, sem nú eru að rísa
fj ármagnaðar?

2. Hve miklu fjármagni hefur verið varið til þessara bygginga?
3. Hve miklu fjármagni hefur verið varið til bygginganna á árinu 1983?
4. Hve miklu fjármagni er fyrirhugað að verja í framkvæmdir á árinu 1984?

IX. Til sjávarútvegsráðherra um aðgerðir til bættrar meðferðar á sjávarafla og ráðstöfun
gengismunarfjár 1982 og 1983 til þess verkefnis.

Frá Skúla Alexanderssyni.

1. Hverjar eru helstu aðgerðir á vegum sjávarútvegsráðuneytisins sem fyrirhugaðar
eru til að koma á bættri meðferð sjávarafla?

2. Hvernig hefur það fé verið notað sem tekið var af gengismun sjávarafurða 1982
til aðgerða til að bæta meðferð sjávarafla, og hvernig á að nota það fé sem tekið
hefur verið í sama skyni af gengismun 1983?

Sundurliðað yfirlit óskast.



X. Til utanríkisráðherra um hernaðarmannvirki á Norð-Austurlandi og Vestfjörðum.

Frá Steingrími J. Sigfússyni.

1. Hvers eðlis eru þau mannvirki sem áform eru um að reisa á Norð-Austurlandi og
Vestfjörðum á vegum bandaríska hersins?

2. Hafa farið fram einhverjar viðræður um slík mannvirki?
3. Hafa verið gerðar rannsóknir til undirbúnings staðarvali fyrir slík mannvirki, og

ef svo er, hefur það þá verið með leyfi utanríkisráðuneytisins?


